
CONCELLO DE MONFERO (A CORUÑA)

ACTA DA SESIÓN  EXTRAORDINARIA CELEBRADA POLO  PLENO  DO  CONCELLO  DE
MONFERO O DÍA CATORCE DE XANEIRO DE DOUS MIL VINTE E CINCO (1/2025)

No Salón de Sesións da Casa do Concello de Monfero, ás dez horas e trinta e cinco minutos, do
día catorce de xaneiro de dous mil vinte e cinco, en primeira convocatoria, baixo a Presidencia
do  Primeiro  Tenente  de  Alcalde,  D.  Alberto  Cortizas  Rejo,  en  funcións  de  Alcalde  por
enfermidade D. Sr. Alcalde, D. Andrés Feal Varela, reúnense os Sres. Concelleiros do PSOE: D.
José  Grueiro  Torrado  e  D.  Ramón  Grueiro  Martínez,  a  Sra.  Concelleira  e  os  Sres.
Concelleiros/as do PP: D.ª M.ª Belén Salido Maroño, D. José Tojeiro Mosquera, D. Ángel Grueiro
Filgueiras e D. Ramón Blanco Filgueiras; e o Sr. Concelleiro do BNG: D. Manuel García Deive,
para o efecto de celebrar a sesión extraordinaria convocada para ese día as dez horas e trinta
minutos. Como queda dito, non asiste D. Andrés Feal Varela. Actúa como Secretaria en réxime
de acumulación: D.ª Ana Ramos Ramos.

Os asuntos da orde do día son os seguintes:

1. Aprobación do Plan Provincial de Cooperación ás obras e servizos de competencia municipal
(Plan  único  de Concellos)  POS+ ADICIONAL 1/2025  para  gastos  sociais  extraordinarios  do
exercicio 2025

1. APROBACIÓN DO PLAN PROVINCIAL DE COOPERACIÓN ÁS OBRAS E SERVIZOS DE
COMPETENCIA  MUNICIPAL  (PLAN  ÚNICO  DE  CONCELLOS)  POS+  ADICIONAL  1/2025
PARA GASTOS SOCIAIS EXTRAORDINARIOS DO EXERCICIO 2025

O Sr. Alcalde indica que o goberno pretende someter a votación do Pleno é unha nova proposta
modificada da que se someteu ao Pleno ordinario de decembro e procede a describir as partidas

“PROPOSTA DE ACORDO QUE FORMULA A ALCALDIA

Logo de ver a circular da Deputación Provincial da Coruña, de decembro de 2024, sobre o POS+
ADICIONAL 1/2025 para gastos sociais extraordinarios do exercicio 2025, as Bases reguladoras
do Plan Provincial de Cooperación ás obras e servizos de competencia municipal (Plan único de
Concellos) “POS+ 2025”, anexos, informes e demais documentación elaborada para solicitar a
inclusión do Concello no mencionado Plan, propóñolle ao Pleno da corporación que adopte os
seguintes acordos:

1.  Participar no Plan provincial  de cooperación ás obras e servizos de competencia municipal
(Plan único de concellos) “POS+ Adicional 1/2025” da Deputación Provincial da Coruña para o
financiamento de gastos sociais extraordinarios, aceptar a totalidade das súas Bases , e solicitar a
aplicación da achega provincial asignada aos gastos sociais, segundo se indica a continuación:

CONCELLO DE MONFERO (A CORUÑA)

Achega provincial preasignada do
POS+ADICIONAL/2025

Dato notificado que figura no seu expediente
78.343,86 €

GASTOS SOCIAIS
EXTRAORDINARIOS 2025

PREVISIÓN DE
GASTOS 2025

ESTIMACIÓN
DOUTROS
INGRESOS
PÚBLICOS

OU
PRIVADOS

ESTIMACIÓN
DO GASTO A
FINANCIAR

POLO
CONCELLO

IMPORTE
SOLICITADO

POS+ADICIONAL
2025

OUTROS
RECURSOS

PROPIOS DO
CONCELLO

(A) (B) (C=A-B) (D) (E=C-D)
GASTOS CORRENTES
a.  Reforzo  -  ampliación  de
persoal  técnico  e/ou
administrativo  adscrito  aos
servizos  sociais  do  concello
mediante a nova contratación ou
ao  mantemento  de  persoal  xa
contratado  como  reforzo  ou
ampliación  en  anteriores
edicións  do  POS+Adicional  1
para  gastos  sociais
extraordinarios.

16.797,21 € 16.797,21 € 16.797,21 €

b.  Ampliación  e  dotación  das
partidas municipais destinadas a
axudas  de  emerxencia  e
necesidade  social  ás  unidades
de  convivencia  en  risco  de
exclusión  social  segundo  a  Lei
10/2013, de 27 de novembro, de
Inclusión Social de Galicia cando
exista  unha  ausencia  ou  déficit
grave  de  recursos  económicos
que non asegure a cobertura das
necesidades básicas,  como son
a vivenda e  gastos  para  o  seu
mantemento,  alimentación,
educación,  gastos  médicos  e
farmacéuticos,  transporte  e
aqueles  que  consideren  os
servizos sociais municipais.

7.000,00 € 7.000,00 € 7.000,00 €

c.  Dotación  das  partidas
municipais  destinada  a  cubrir  a
parte  da  achega  municipal  ao
servizo  de  axuda  no  fogar  de
atencións de carácter básico na
modalidade  dependencia,
incluíndo  aquela  que
corresponde  ás  horas  xa
concedidas.

37.181,65 € 37.181,65 € 37.181,65 €

d.  Ampliación  do  servizo  de

CONCELLO DE MONFERO (A CORUÑA)

axuda no fogar de atencións de
carácter  básico  na  modalidade
libre concorrencia.

e.  Creación  ou  ampliación  do
servizo  de  axuda  no  fogar  de
atencións de carácter básico de
servizos  específicos:  servizo  de
Xantar  na  casa,  servizo  de
Comedor  sobre rodas  e servizo
de Lavandaría.

f.  Creación  ou  ampliación  do
servizo  de  axuda  no  fogar  de
servizos e atencións de carácter
complementario

3.000,00 € 3.000,00 € 3.000,00 €

g.  Creación  ou  ampliación  dos
servizos  para  o  respiro  e  a
conciliación  familiar  a  unidades
de convivencia  que  carezan  de
medios  económicos  suficientes
para asegurar a cobertura destas
necesidades,  valoradas  polo
equipo  técnico  dos  servizos
sociais municipais

5.000,00 € 5.000,00 € 5.000,00 €

h.  Outras  medidas  sociais  de
carácter  extraordinario  que  os
servizos  sociais  das  entidades
locais  consideren
imprescindibles  e urxentes  para
atender  ás  persoas
especialmente  vulnerables  e
sexan debidamente xustificadas.

5.000,00 € 5.000,00 € 5.000,00 €

Total Gastos correntes 73.978,86€ 73.978,86€ 73.978,86€
INVESTIMENTO

Investimentos: 
Tipoloxía i 4.365,00€ 4.365,00€ 4.365,00€

Investimentos: 
Tipoloxía j

Total Gastos Investimento 4.365,00€ 4.365,00€ 4.365,00€
TOTAL GASTOS SOCIAIS
EXTRAORDINARIOS 2025 78.343,86€ 78.343,86€ 78.343,86€ 78.343,86€

IMPORTES SOLICITADOS
I. Importe solicitado para gastos correntes 73.978,86 €
II. Importe solicitado para investimentos: Tipoloxía i 4.365,00€
III. Importe solicitado para investimentos : Tipoloxía j
TOTAL SOLICITADO POS+ADICIONAL 2025 (I + II + III) 78.343,86€

CONCELLO DE MONFERO (A CORUÑA)

2.  Comprometerse  a  a  facer  constar  a  colaboración  da  Deputación  da  Coruña  en  toda  a
información  (impresa,  informática  ou  audiovisual)  que  fagan  das  actividades  ou  investimentos
subvencionados, así como, no seu caso, na súa páxina web e/ou redes sociais.

3. Facultar expresamente á Alcaldía para todo o relacionado coa tramitación e xestión do presente
acordo e o correspondente expediente.

O alcalde en funcións, Alberto Cortizas Rejo”

O Sr. Alcalde pregunta se hai algunha intervención.

Intervén  a  Sra.  Concelleira  do  PP  María  Belén  Salido  Maroño  indicando  que  ven  que  se
modificaron as cantidades e se creu unha nova partida para un podólogo, pero que o seu grupo
non está de acordo coa repartición que seguen a facer, que o dixeron no pleno ordinario de
decembro e volven a dicilo agora, que neste Concello no se necesita unha persoa a maiores nas
oficinas porque non está a desempeñar unha función de servizos sociais, está a facer outras
tarefas que nada teñen que ver con servizos sociais, e consideran que non é primordial contratar
unha persoa para ter na oficina levando o rexistro e por esa razón non están de acordo coa
repartición, consideran que ese diñeiro que van destinado a esa persoa debería de ir destinado a
onde máis se necesita e onde urxe que é atendendo as persoas dependentes. 

Continua explicando que levan moitos plenos falando de servizos sociais, e o servizo de axuda a
domicilio que cada día que pasa está máis “desnortado”, as familias quéixanse e solicitan axuda
posto que unha familia con dependentes de grado tres e un grado dous na casa a semana
pasada  faltoulles  a  persoa  destinada  a  ese  servizo  tres  días  e  ninguén  os  chamou  para
informalos, polo que non sabe se están a ver a realidade do que está a suceder en servizos
sociais, que hai un problema e o primeiro que hai que facer é atallalo antes de meter a ninguén
nas oficinas. Indica que están de acordo en contratar o servizo de podoloxía, pero tamén para
dar  o  resto  de  servizos,  que  eses  16.700  €  poden  ir  destinados  a  seguir  incrementando  e
mellorar o servizo e non deixar as familias abandonadas e con listaxes de espera interminable,
posto que, somos o Concello da comarca con peores datos en servizos sociais, se realmente
queren  contratar  unha  persoa  ou  colocar  a  amigos  o  que  teñen  que  facer  é  montar  unha
empresa privada e colocar a quen queiran. 

Continua indicando que neste Concello hai unha prioridade que son as persoas dependentes e
cree que non ven a realidade e non queren atender esas persoas, as familias están todos os
días pelexando para ter  mellores servizos, para que se lles concedan máis horas,  para que
sexan os familiares mellor atendidos e non o queren ver, polo que o seu grupo segue pensando
que ese diñeiro está mal repartido. Outra cousa tamén é en relación cos 2.000 euros de becas,
cando no seu programa proclamaban incrementar o diñeiro para as becas e non o están a ver,
polo tanto o seu grupo a postura vai ser a de manter o voto en contra por todos estes motivos, e

CONCELLO DE MONFERO (A CORUÑA)

mentres que o goberno non se poña a traballar seriamente e resolver os problemas que teñen os
veciños o seu grupo vai seguir votando en contra; e pola sua parte nada máis.

O Sr. Alcalde respóndelle que lle gustaría saber cal é a postura do voto en contra agora dun
administrativo seis  meses cando fai  dous anos votaron a  favor  dun administrativo  e máis  a
maiores do traballador social; cuestiona se nese momento se tiña máis falta.

A Sra. Concelleira do Partido Popular pide a palabra e o Sr. Alcalde denégalla.

Continua  o  Sr.  Alcalde  dicindo  que  lle  gustaría  saber  ese  cambio  de  criterio,  agora  un
administrativo seis meses non, pero un traballador social e un administrativo si, se iso non é
xente de oficina, pero que xa sabe polo que é.

D.ª María Belén Salido pide a palabra e respóndelle que hai dous anos tiveron unha situación
especial no Concello, que se estivo un verán que non había traballador social no Concello, que
se acumulou todo e que se deberían de acordar porque foi cando o sancionaron varias veces e
houbo sete ou oito visitas da inspectora ao Concello e sí facía falta unha persoa para sacar todo
adiante, agora mesmo non fai falta unha persoa. 

O Sr.  Alcalde respóndelle  que está a  facer  traballos  de servizos  sociais,  a  Sra.  Concelleira
respóndelle que é mentira que o seu grupo ven a rexistrar cousas e as rexistra esa persoa.

O Sr.  Alcalde indícalle que ela se hai unha persoa tamén a atende,  pero está para apoio a
servizos sociais.

A Sra.  Concelleira  do Partido  Popular  indícalle  que non veña a  tentar  enganar  á  oposición
porque está quedando mal dicindo cousas que non son.

O Sr. Alcalde respóndelle que él non está enganando a ninguén que ela fai traballo de apoio a
servizos sociais  pero tamén atende se fai  falta.  D.ª  María Belén Salido indícalle  que a sua
postura queda aclarada, o Sr. Alcalde indícalle que é respectable pero non a comparte e que
para iso están aquí para debater.

A continuación,  o  Sr.  Alcalde  en  funcións  pregunta  se  hai  intervencións.  Non  se  produce
ningunha. Procedese a votación. O resultado e o seguinte: 4 votos en favor (PSOE e BNG), 4
votos en contra (PP) e ningunha abstención. Como o resultado e de empate, procedese a votar
novamente,  co mesmo resultado.  Deseguido o Sr.  Alcalde en funcións proclama que queda
aprobada co voto de calidade do Alcalde.

O Sr. Alcalde en funcións pregunta se hai algunha intervención máis, non se producen máis
intervencións e, ao non haber máis asuntos que tratar,  o Sr.  Alcalde en funcións levantou a
sesión,  ás  dez  horas  e   corenta  e  seis  minutos  do  día  ao  principio  indicado,  e  eu,  como
Secretaria en réxime de acumulación, certifícoo.

CONCELLO DE MONFERO (A CORUÑA)

O Alcalde en funcións  A Secretaria en réxime de acumulación

D. Alberto Cortizas Rejo  D.ª Ana Ramos Ramos

